OUTSIDER
პეპელა

მე საკუთარ სიცოცხლეს ვამხობ,

შენი უაზრო ტირილიც მართობს,

მე მიხდება თვალები ფართო,

როცა ჩემს პეპლებს ვიღაცა აფრთხობს!

მიწა! კაცები! ვარსკვლავი! ცა!

მეფეც გიჟია, აღარ ჰგავს კაცს,

გაცოფდა პეპელა, წააწყდა ფაქტს,
ნახევარ საათში ის მოიკლავს თავს!

პეპელა, ჩემი პეპელა, მოილავს თავს!

მე დავიწყებ ნერვებზე თამაშს,

შენ კი ტირილი დაგახრჩობს ალბათ,

თქვენ ვერ გაიგებთ ყველაფერს ამას,

ის პეპელა კი მიხვდება მთავარს.

იჭერენ მთვარეს და ჩხრეკენ მზეს,

ბინძური ხელები ცას ახევს ფერს,

მე ვრჩები ობლად, ვერ მახრჩობს ზღვა,
პეპელას ვერ მოკლავთ, ის იკლავს თავს!

პეპელა, ჩემი პეპელა, მოილავს თავს!

უფერო

ჩემს სულში ნაცნობი დუღილი იწყება,

ვგრძნობ ჩემში თავს იხრჩობს ზღვა.

დაღლილი ხელების სავსე ვარ ფერებით, 

თან ეს დღე ძალზედ ჰგავს ქალს.

მოწვეულ გრძნობებს გავუღებ კარებს,

თან გადავუშლი მკლავს.

სხეულში შემოსული უფერო სითხე

ჩემში აგიჟებს ბავშვს.

ჩემში რაღაც სხვა გრძნობა იბადება,

მგონია სიგიჟეს ჰგავს.

მეგობარ ქუჩებს თუ მოსწყინდათ ქალაქი

მე რაღა მინდა აქ?

უაზრო სახეებს გაფურთხებთ თვალებში,

მეც თქვენი ჯიშის ვარ,

ფერებმა დაიპყრო მთელი გარემო,

მე კი უფეროდ ვარ.

ფეხსაცმელი

მე არა მაქვს ხელები, შენ რომ მოგეხვიო,

მე არა მაქვს თვალები, შენ რომ დაგინახო,

მე ყურებიც არა მაქვს, შენ რომ მოგისმინო,

მე ცხვირი არა მაქვს, შენ რომ შეგისუნთქო.

არა... არა და არა.

მე არ მინდა ომი, შენ რომ დაგამარცხო,

მე არც თოფი მინდა, შენ რომ მიგახვრიტო,

მე კბილები არა მაქვს, შენ რომ დაგკბინო,

მე ნერვებიც არა მაქვს, შენ რომ აგიტანო.

არა... არა და არა.

მე არა მაქვს სახე, შენ რომ შემამჩნიო,

მე არა მაქვს სხეული, შენ რომ შეგიფარო,

მე არც თავი არა მაქვს, შენთვის რომ ჩამოვიხრჩო,
ჩემში სისხლი გაშრა, შენთვის რა გავიღო?

არა... არა და არა.

აპკი

შენ ამბობ, რომ გინდა,

მოფერება გინდა, 

შენ ამბობ, რომ გინდა

გაუფრთხილდე აპკს.

ნუ ახვალ ხეზე, 

ნუ ახვალ ხეზე, 
ნუ ახვალ ხეზე, 
თორემ გაიხევ აპკს.

თუ გაიხდი ფეხზე,

გაიხადე ტანზე,

დაიკავე ჩემი ყლე და

მიაწექი აპკს.

ნუ გაიხდი ფეხზე,

ნუ გაიხდი ტანზე,

ნუ მანახებ სიშიშვლეს და 

გაუფრთხილდი აპკს.

ტაია

მე ჩემს მოგონილ ზღაპარს

ვჩუქნი შენსავით ბავშვს.

მე შენს დაგებულ მახეს

ვამჩნევ და მაინც არ გარიდებ თავს,

ვერც გისწორებ თვალს.

ტაია, ტაია, ტაია ვატატაია და,

ვაჭიჭა და, ვატატაია და.

ცაში დაკარგულ თვალებს 

გაფრენის სურვილს ვამჩნევ.
წელამდე ჭაობში ვდგავარ ობლად 

და ფეხებზე თქვენს მიერ ნაზ ქაჩვას ვამჩნევ. 

ტაია, ტაია, ტაია ვატატაია და,

ვაჭიჭა და, ვატატაია და.

ციდან მომცინარი სახე

ჩემს მძორში შიშის ზარს არხევს.

შენს სახის მიღმა უჩრდილო ზიზღს და

ჩემს მიმართ სიძულვილს, დიდ სიძულვილს ვამჩნევ.

ტაია, ტაია, ტაია ვატატაია და,

ვაჭიჭა და, ვატატაია და.

ქალაქში ბნელა

მე ვერ ვიტან, როცა მიწყებენ ცემას,

როცა კაცი კაცს არ უვიწყებს წყენას.

მე ვერ ვიწყებ ტაშის ცემას,

როცა ქალები იწყებენ წყევლას.

ჩემს ქალაქში დღეს საშინლად ბნელა!

თქვენს ნაჩუქარ ცას მე დღეს დავიხევ თავზე,

ფერად ვარსკვლავებს კი დავურიგებ ბავშვებს.

თოთო ბავშვივით სინათლე მინდა,

სამწუხაროდ კი წყვდიადში ვზივარ.

ჩემს ქალაქში დღეს საშინლად ბნელა!
ფურთხის ღირსია ყველა ნიღაბი ქვეყნად,

ზოგი კერპებს ქმნის, ზოგიც სიკვდილთან ცეკვავს.
დღეს ამ ქალაქში სინათლე ქრება, 

ბავშვების ნაცვლად სიგიჟე ჩნდება.

ამ ქალაქში დღეს საშინლად ბნელა!

მკვლელი

უნიჭო სირცხვილით შეგახებ ხელებს

და მიგიხურავ სამოთხის კარს,

ტკივილის ზღურბლთან გაკოცებ ცრემლზე

და შენ გამიგებ, რომ მე არა ვარ აქ.

მე არა ვარ აქ.

შენი სხეული ივიწყებს ფრენას,

შენი სურვილი მე მითეთრებს თმას,

ნახმარ სხეულში უშენოდ მჯდომი

მთელი გონებით ბოდიშს ვუხდი ბავშვს.

მე ბოდიშს ვუხდი ბავშვს.

მაფია

დაღამდა ბნელა, იძინებს ყველა,

დღეს თქვენს სიზმრებში მაფია კვდება.

მე მიყვარს ღამე, ვერ ვიტან დილას,

ღამით მე სიზმრებში მაფიას ვხედავ.

მესმის ბრძანება, მე ვიწყებ ცეკვას,

ვისაც თქვენსავით, ჩემსავით შია,

იცეკვე, იცეკვე... თუ გშია.
მაფია მშია! მაფია მშია! მაფია მშია!
თენდება დილა, თქვენ ისევ გძინავთ,

დღე ღამეს ებრძვის, მაფია ღმერთს კლავს.

თუ გინდათ არ დაკარგოთ ეს ცა, ეს მიწა,

დაივიწყეთ წყენა და იცეკვეთ ყველამ.
მესმის ბრძანება, მე ვიწყებ ცეკვას,

ვისაც თქვენსავით, ჩემსავით შია,

იცეკვე, იცეკვე... თუ გშია.
მაფია მშია! მაფია მშია! მაფია მშია!
დუმილი

შეწყვეტილი აზრის იქით

დარჩენილი ფიქრივით,

ნერვებს მიშლის შენს სახეზე

მოცეკვავე დუმილი.

დუმილი, დუმილი,

შენი დუმილი.

ახლობელი ხელი გული,

გაყინული ტუჩები, 

ნერვებს მიშლის მკვდრის სახეზე

მოცეკვავე დუმილი.

დუმილი, დუმილი,

თქვენი დუმილი.

ძუძუ

შენს სხეულში ჩაღვრილი

ჩემი გრძნობა მალამოა, მალამო.

შენს კმაყოფილ სახიდან 

გამომძვრალი სიცილიც თამაშობს.

ჩემს გამდნარ ლეშზე

უტეხ ჩემს ქვა–კუნთზე შვებას გრძნობს.

შენი სიშიშვლე ჩემში 

მკვდარ დუმილთან თამაშობს.

შენს გაცრეცილ თვალებში

სიხარული ნავარდობს,

ჩემს გაყინულ სხეულზე

შენი ძუძუ თამაშობს, თავს ირთობს.

ანა

გადავშლი მკლავებს,

ჩაგიკრავ გულში,

და მოგიყვები 

მე სვანურ ზღაპარს.

დავხუჭავ თვალებს,

ჩაგიკრავ გულში,

და შეგადარებ

ტოლსტოის ანას.

დაგინახე, დაგინახე...

მოგატყუე, მოგატყუე...

